
Respek   q = 100-112

Tijing blong Jisas Oli Stampa blong Yumi

1. Ti - jing blong Ji - sas ol - i stam - pa blong yu - mi,
2. Hem i no - ma - ta spos yu hel - ti o yu sik,
3. No fraet, no wa - ri from Mi stap we - tem yu,

Fet blong yu i kam strong si pos preayu long- hem.
Spos yu no gat ma - ne o spos yu plan - ti rij.
Mi Mi God blong yu mo Mi mas hal - pem yu.

Ak - sep - tem Ji - sas, long Hem yu sa - ve de - pen.
No - ma - ta we ples spos sol - wo - ra o lan,
Mi hal - pem, sa - po - tem, Mi me - kem yu sta - nap,

An - sa i stap fi - nis, an - sa i stap fi - nis,
Spos yu ni - dem Ji - sas, spos yu ni - dem Ji - sas,
From we Mi gat pa - oa, from we Mi gat pa - oa,

An - sa i stap fi - nis long ti - jin blong hem.
Spos yu ni - dem Ji - sas bae halp blong Hem i kam.
From we Mi gat pa - oa gat pa - oa i stap.

4. Taem yu stap long trabol i pulum yu go daon,
    Bae Mi halpem yu blong yu no save draon.
    Mi stap wetem yu long olgeta trabol
    Mo bae Mi givim ona, mo bae Mi givim ona,
    Bae Mi givim ona, taem yu winim ol.

5. Taem trabol i olsem faea i bonem yu,
    Paoa blong Mi bae hem i mas protektem yu.
    Faea blong trabol hem i hot, hem i mas hot
    From hem i bonem toti, from hem i bonem toti,
    hem i bonem toti mo livim gud i stap.

6. Truaot laef blong yu kasem taem yu olfala,
    Mi stap wetem yu mo long yu mi givim lav.
    Mo taem hea blong yu hem i waet evriwan,
    Bae mi mi karem yu, bae mi mi karem yu,
    Bae mi karem yu bae long ples blong Mi yu kam.

7. Spos man i putum tras blong hem long Jisas Kraes,
    Mi sapotem hem, Mi no save spolem tras.
    Spos Setan i traehad tumas blong winim yu
    Mi neva no neva, Mi neva no neva,
    Mi neva no neva save ronwe long yu.

Ol Tok:  Robert Keen, 1787. Singsing ia i stap
    long fas LDS buk blong singsing, 1835
Myusek:  J. Ellis, 1889.

